
DAVLAT XIZMATLARINI KO‘RSATISHDA AMALGA OSHIRALOTGAN 

YANGI O‘ZGARISHLAR 

 

Davlatov Bahodir Akbar o‘g‘li 

Toshkent viloyati adliya boshqarmasi Qibray tumani adliya bo‘limi davlat xizmatlari markazi katta 

mutaxassisi 

 

Annotatsiya: 2025-yil 1-noyabrdan boshlab davlat xizmatlari markazlarida 3 yoshgacha bolalari 

bor ayollar, nafaqaxurlar va xomilador ayollarga navbatsiz xizmat ko‘rsatish imtiyozi joriy etiladi. Ushbu 

chora fuqarolarning davlat xizmatlaridan foydalanish jarayonini soddalashtirish, vaqtini tejash va 

sog‘liqni himoya qilish maqsadida qabul qilingan. Imtiyozlardan foydalanish uchun tegishli hujjatlar taqdim 

etilishi talab qilinadi. Bu yangilik zaif guruhlarning ijtimoiy himoyasini mustahkamlash va davlat 

xizmatlari sifatini oshirishga xizmat qiladi. 

Kalit so’zlar: Davlat xizmatlari, navbatsiz xizmat ko‘rsatish, imtiyozlar, 3 yoshgacha bo‘lgan 

bolalari bor ayollar, nafaqaxurlar, xomilador ayollar, fuqarolarga xizmat ko’rsatish, davlat xizmatlari 

markazi, ijtimoiy himoya, xizmat sifatini oshirish, navbatlar, hujjatlar. 

Abstract: Starting from November 1, 2025, priority queue services will be implemented at public 

service centers for women with children under the age of three, pensioners, and pregnant women. This 

measure aims to simplify access to government services, save time, and protect the health of vulnerable 

groups. Beneficiaries must provide relevant documents to receive priority service. This initiative strengthens 

social protection for disadvantaged groups and enhances the quality of public service delivery. 

Keywords: Public services, Priority queue, Social benefits, Women with young children, Pensioners, 

Pregnant women, Government service centers, Service accessibility, Social protection, Service quality 

improvement, Official documents. 

 

KIRISH 

Davlat xizmatlari markazlari zamonaviy jamiyatda fuqarolarga turli davlat 

xizmatlarini tez, qulay va samarali taqdim etishning asosiy vositasiga aylangan. Biroq, ba’zi 

guruhlar uchun, xususan, 3 yoshgacha bo‘lgan bolalari bor ayollar, nafaqaxurlar va 

xomilador ayollar uchun xizmat olish jarayonida navbatlarda uzoq kutish jismoniy va 

psixologik qiyinchiliklar tug‘dirishi mumkin. Shu sababli, davlat tomonidan 2025-yil 1-

noyabrdan boshlab ushbu guruhlar uchun navbatsiz xizmat ko‘rsatish tartibi joriy 

etilmoqda. Ushbu imtiyoz fuqarolarning davlat xizmatlaridan foydalanish qulayligini 

oshirish, ularning vaqtini tejash va sog‘ligini himoya qilish maqsadida ishlab chiqilgan. 

Mazkur maqolada yangi imtiyozlarning mohiyati, ta’siri va joriy etilish tartibi batafsil tahlil 

qilinadi. 

Munozara 

2025-yil 1-noyabrdan kuchga kiradigan navbatsiz xizmat ko‘rsatish imtiyozlari davlat 

xizmatlari markazlarida xizmat sifatini oshirish va ijtimoiy himoyani kuchaytirish yo‘lida 

muhim qadam hisoblanadi. Ushbu o’zgarishlarning huquqiy asosi Oʻzbekiston 

Respublikasi Prezidentining 2025 yil 8-sentabrdagi 

PF-157-son bilan tartibga solinib, Ushbu imtiyozlar, avvalo, jamiyatdagi zaif 

guruhlarning — 3 yoshgacha bolalari bor ayollar, nafaqaxurlar va xomilador ayollarning 

ehtiyojlarini inobatga oladi PF 157-sonni qabul qilishning asosiy maqsadi deb: 

2028-yilga qadar Yagona interaktiv davlat xizmatlari portali va davlat xizmatlari 

markazlari orqali taqdim etiladigan xizmatlar sonini 900 taga yetkazish; 

proaktiv davlat xizmatlari sonini 53 taga hamda kompozit davlat xizmatlarini 74 taga 

yetkazish; 

byurokratik tartib-taomillarni qisqartirish, davlat xizmatlarini raqamlashtirish, 

sohaga sunʼiy intellekt texnologiyalarini joriy qilish orqali yiliga aholining 47 milliard soʻm 

mablagʻlarini tejash hamda maʼmuriy xarajatlarni 80 milliard soʻmga qisqartirish; 

fuqarolarning oʻzini oʻzi boshqarish organlari hamda aholi gavjum joylarni 

bosqichma-bosqich 1100 ta interaktiv kiosklar bilan taʼminlash orqali 49 milliard soʻm 

maʼmuriy xarajatlarni tejash deb belgilandi. 

Ushbu o’zgarishlar jumlasiga yana bir qator yo’nalishlarni qamrab qoldi jumladan: 

Yagona interaktiv davlat xizmatlari portalida jismoniy shaxslarning shaxsga doir 

maʼlumotlari ularning shaxsiy kabineti orqali real vaqt rejimida taqdim etiladi. Bunda: 

jismoniy shaxsning Yagona portaldagi shaxsga doir maʼlumotlari ularning qogʻoz 

shakliga tenglashtiriladi; 

ushbu maʼlumotlar Yagona portalning mobil ilovasidan foydalangan holda 

koʻrsatilganda davlat organlari va tashkilotlari tomonidan mazkur maʼlumotlarning qogʻoz 

shaklini talab qilish taqiqlanadi; 

jismoniy shaxslarni yagona identifikatsiya tizimidan (OneID) roʻyxatdan oʻtkazishda 

muqobil tarzda shaxsni biometrik identifikatsiya qilish (Face ID) tartibi yoʻlga qoʻyiladi; 

avtomototransport vositasi mulkdorining maʼlumotlari oʻzgarganda mulkdorning 

xohishiga koʻra avtomototransport vositasini davlat roʻyxatidan oʻtkazish boʻyicha ariza 

kompozit tarzda FHDY organi yoki davlat xizmatlari markazi tomonidan ichki ishlar 

organlariga yuboriladi; 

davlat xizmatlari markazlariga Yagona portal orqali joriy etilgan barcha davlat 

xizmatlari boʻyicha aholi va tadbirkorlik subyektlariga xizmat koʻrsatish huquqi beriladi; 

Yagona portal, davlat xizmatlari markazlari va “Litsenziya” axborot tizimi orqali 

berilgan arizalar asossiz rad etilganda fuqarolarning murojaatlari va adliya organlarining 

tegishli xulosasiga asosan davlat xizmati uchun undirilgan davlat bojlari, yigʻimlar va 

boshqa har qanday toʻlovlarning vakolatli organlarga yoʻnaltirilgan qismi ular tomonidan 

fuqarolarga qaytarib beriladi. 

Navbatsiz xizmat ko‘rsatish nafaqat fuqarolarning vaqtini tejaydi, balki ularning ruhiy 

va jismoniy salomatligini saqlashga ham yordam beradi. Ayniqsa, homilador ayollar va 

kichik yoshdagi bolalari bo‘lgan ayollar uchun uzoq navbatlarda kutish jiddiy stress va 

sog‘liq muammolariga olib kelishi mumkin. Shu nuqtai nazardan, ushbu imtiyozlarning 

joriy etilishi o‘zini oqlaydi. Biroq, navbatsiz xizmat ko‘rsatish tartibini samarali tashkil 

etish uchun davlat xizmatlari markazlarining infratuzilmasi va xodimlarining malakasi 

yuqori bo‘lishi zarur. Ayrim holatlarda, imtiyozdan noto‘g‘ri foydalanish yoki navbat 

tartibining buzilishi xavfi mavjudligi ham muhokama qilinmoqda. Shu bois, ushbu 

imtiyozlarni joriy etishda aniq nazorat mexanizmlari va fuqarolarning o‘zaro hurmatini 

ta’minlash muhimdir. Kelajakda, davlat xizmatlarini raqamlashtirish va elektron 

xizmatlarni kengaytirish orqali ushbu imtiyozlar samaradorligini yanada oshirish mumkin. 

Bu esa nafaqat ushbu guruhlar, balki barcha fuqarolar uchun davlat xizmatlaridan 

foydalanishni qulaylashtiradi. Shunday qilib, navbatsiz xizmat ko‘rsatish imtiyozlari 

jamiyatdagi ijtimoiy tenglikni mustahkamlashga xizmat qiladi, biroq ularni muvaffaqiyatli 

amalga oshirish uchun tizimli yondashuv va doimiy monitoring zarur. 

Xulosa 

2025-yil 1-noyabrdan boshlab 3 yoshgacha bolalari bor ayollar, nafaqaxurlar va 

xomilador ayollarga davlat xizmatlari markazlarida navbatsiz xizmat ko‘rsatish 

imtiyozining joriy etilishi fuqarolarning davlat xizmatlaridan foydalanish qulayligini 

sezilarli darajada oshiradi. Ushbu chora fuqarolarning vaqtini tejash, sog‘liqni himoya qilish 

va ijtimoiy himoyani kuchaytirishga qaratilgan. Imtiyozlar nafaqat jamiyatdagi zaif 

guruhlarni qo‘llab-quvvatlashga xizmat qiladi, balki davlat xizmatlari sifatini oshirish va 

fuqarolar bilan samarali muloqot o‘rnatishga ham yordam beradi. Shu bilan birga, 

imtiyozlarning samarali amalga oshirilishi uchun aniq tartib-taomillar va nazorat 

mexanizmlari zarur. Kelajakda davlat xizmatlarini yanada raqamlashtirish va 

elektronlashtirish ushbu jarayonni soddalashtiradi hamda barcha fuqarolar uchun davlat 

xizmatlaridan foydalanishni yanada qulay qiladi. 

